
Հոդված 1. «Տեխնիկական անվտանգության ապահովման պետական կարգավորման մասին» 2005 թվականի հոկտեմբերի 24-ի ՀՕ-204-Ն օրենքի (այսուհետ` Օրենք) 4-րդ հոդվածի 1-ին մասում՝
1) 12-րդ պարբերությունը ուժը կորցրած ճանաչել.
2) 19-րդ պարբերությունում «։» կետադրական նշանը փոխարինել «․» կետադրական նշանով․
3) լրացնել 20-րդ պարբերություն՝ հետևյալ բովանդակությամբ՝
«լիցենզավորված անձ՝ Հայաստանի Հանրապետության կառավարության կողմից սահմանված լիցենզավորման կարգին համապատասխան լիազոր մարմնի կողմից լիցենզավորված և հաշվառված իրավաբանական անձ կամ անհատ ձեռնարկատեր։»։

Հոդված 2. Օրենքի 10-րդ հոդվածի՝
1) վերնագրում և 1-ին մասում հանել «հաշվառում» բառերը.
2) 3-րդ մասը շարադրել հետևյալ խմբագրությամբ՝
«3. Տեխնիկական քննությունն իրականացվում է լիազոր մարմնի ղեկավարի կողմից ստեղծված հանձնախումբը: Տեխնիկական քննություն իրականացնող հանձնախմբում չի կարող ընդգրկվել այն փորձագետը, որը տեխնածին վթարին կամ արտադրական դժբախտ դեպքին նախորդող 1 տարվա ընթացքում դրական փորձագիտական եզրակացություն է տվել տվյալ օբյեկտի վերաբերյալ:»:

Հոդված 3.  Օրենքի 11-րդ հոդվածում՝
1)  1-ին մասում «Տեխնիկական անվտանգության ազգային կենտրոնը և Հայաստանի Հանրապետության կառավարության սահմանած կարգով հավատարմագրված և լիազոր մարմնի կողմից հաշվառված իրավաբանական անձինք կամ անհատ ձեռնարկատերերը (այսուհետ` հավատարմագրված անձ)» բառերը փոխարինել «լիցենզավորված անձինք, ինչպես նաև հատուկ դեպքերում լիազոր մարմնի կողմից վարվող ռեեստրում ընդգրկված փորձագետը (փորձագիտական խումբը): Արտադրական վտանգավոր օբյեկտների տեխնիկական անվտանգության փորձաքննության հատուկ դեպքերը, փորձագետի (փորձագիտական խմբի) նշանակման կարգը և ռեեստրի վարման կարգը սահմանում է լիազոր մարմնի ղեկավարը» բառերով․ 
2) 5-րդ մասում «Տեխնիկական անվտանգության ազգային կենտրոնի կամ հավատարմագրված անձի ղեկավարի կողմից» բառերը փոխարինել «լիցենզավորված անձի կամ ղեկավարի կողմից: Հատուկ դեպքերով լիազոր մարմնի կողմից նշանակված փորձագետի (փորձագիտական խմբի) կողմից փորձաքննություն իրականացնելու դեպքում փորձաքննության եզրակացությունը ստորագրվում է փորձաքննությանը մասնակցած փորձագետի (փորձագիտական խմբի) կողմից:» բառերով, «մարմինները» բառից հետո լրացնել «, իսկ հատուկ դեպքերով լիազոր մարմնի կողմից նշանակված փորձագետը (փորձագիտական խումբը)» բառերը, «հաստատելուց» բառից հետո լրացնել «(հատուկ դեպքերում՝ ստորագրելուց)» բառերը, իսկ «եռօրյա ժամկետում» բառերը փոխարինել «5 աշխատանքային օրվա ընթացքում» բառերով․
3) լրացնել 8․1-ին մաս՝ հետևյալ բովանդակությամբ՝ 
«8․1․ Փորձագետների ուսուցումն ու վերապատրաստումն իրականացվում են լիցենզավորված ուսումնական հաստատություններում։»։

Հոդված 4. Օրենքի 12-րդ հոդվածի՝
1) 1-ին մասը շարադրել հետևյալ խմբագրությամբ՝ 
«1․ Արտադրական վտանգավոր օբյեկտները, լիցենզավորված անձանց, սույն օրենքի 10-րդ հոդվածի 1-ին մասով սահմանված դեպքերը հաշվառելու, ինչպես նաև հատուկ դեպքերում լիազոր մարմնի կողմից փորձագետ (փորձագիտական խումբ) նշանակելու նպատակով լիազոր մարմինը վարում է արտադրական վտանգավոր օբյեկտների էլեկտրոնային ռեեստր (այսուհետ՝ Ռեեստր):»․
2) 2-րդ մասն ուժը կորցրած ճանաչել․
3) 3-րդ մասում՝ 
ա․ «է)» կետում «։» կետադրական նշանաը փոխարինել «․» կետադրական նշանով․
բ․ լրացնել «ը)» և «թ)» կետեր՝ հետևյալ բովանդակությամբ՝ 
«ը) լիցենզավորված անձի անվանումը (անհատ ձեռնարկատիրոջ դեպքում՝ անունը), պետական գրանցման, որակավորման տվյալները և հատուկ դեպքերում լիազոր մարմնի կողմից նշանակված փորձագետը (փորձագիտական խումբը)․
թ) տեխնածին վթարների, մահացու կամ ծանր ելքով արտադրական դժբախտ դեպքերը և դրանց վերաբերյալ տեղեկատվությունը։»։

 Հոդված 5. Օրենքի 15-րդ հոդվածի 6-րդ մասում «հավատարմագրված անձին կամ Տեխնիկական անվտանգության ազգային կենտրոն՝» բառերը փոխարինել «լիազոր մարմնին՝ Ռեեստրում հաշվառված փորձագետի (փորձագիտական խմբի) կողմից» բառերով:

Հոդված 6. Օրենքի 16-րդ հոդվածի 1-ին մասի՝ 
1) «բ» կետը ուժը կորցրած ճանաչել.
2) «գ» կետում «հավատարմագրված» բառը փոխարինել «լիցենզավորված» բառով:

Հոդված 7. Օրենքի 17-րդ հոդվածը շարադրել հետևյալ խմբագրությամբ՝
«Հոդված 17. Լիազոր մարմնի իրավասությունները
1. Լիազոր մարմնի իրավասություններն են`
ա) տեխնիկական անվտանգության ապահովման պետական քաղաքականության մշակումը և իրականացումը.
բ) տեխնիկական անվտանգության ապահովման բնագավառի պետական ծրագրերի մշակումը և ծրագրերի կատարման ապահովումը.
գ) տեխնիկական անվտանգության ապահովման հետ կապված Հայաստանի Հանրապետության կառավարություն առաջարկություններ ներկայացնելը.
դ) համագործակցությունը տեխնիկական անվտանգության բնագավառում միջազգային կազմակերպությունների, պետական կառավարման այլ մարմինների, տնտեսավարող սուբյեկտների, արհեստակցական միությունների ընտրովի մարմինների հետ.
ե) լիցենզավորված անձանց, տեխնածին վթարների, մահացու կամ ծանր ելքով արտադրական դժբախտ դեպքերի հաշվառումը, Ռեեստրի վարումը.
զ) արտադրական վտանգավոր օբյեկտի ռիսկի վերլուծումը և գնահատումը` ըստ վտանգավորության աստիճանի դասակարգման նպատակով.
է) տեխնիկական անվտանգության վկայագրին ներկայացվող պահանջների սահմանումը.
ը) սույն օրենքի 14-րդ հոդվածով նախատեսված տեղեկատվության ձևերի սահմանումը.
թ) աշխատանքային օրենսդրությանը համապատասխան՝ աշխատանքների անվտանգության գծով տեսչական և վերահսկողական գործառույթներով օժտված պետական մարմինների կամ այլ կառույցների հետ համագործակցությունը.
ժ) տեխնիկական անվտանգության ապահովման ոլորտում իրավական ակտերի ընդունումը.
ժա) սույն օրենքի 12-րդ հոդվածի 5-րդ մասով նախատեսված վկայականի ձևի հաստատումը.
ժբ) Ռեեստրի ձևի և վարման, ինչպես նաև լիցենզավորված անձանց հաշվառման կարգի հաստատումը.
ժգ) տեխնիկական անվտանգության պահանջներ սահմանող տեխնիկական անվտանգության կանոնների, նորմերի և հրահանգների մշակումը և Հայաստանի Հանրապետության կառավարության հաստատմանը ներկայացնելը.
ժդ) միջպետական ծրագրերի և տեխնիկական նախագծերի մշակման և իրագործման, ինչպես նաև գիտահետազոտական աշխատանքների իրականացման նպատակով համագործակցությունը.
ժե) տեխնիկական անվտանգության բնագավառում նոր գիտական ուղղությունների, գիտափորձերի մշակումը. 
ժզ) արտադրական վտանգավոր օբյեկտների տեխնիկական անվտանգության փորձաքննության հատուկ դեպքերի, փորձագետի (փորձագիտական խմբի) նշանակման կարգի և ռեեստրի վարման կարգի սահմանումը.
ժէ) ուսումնամեթոդական ծրագրերի մշակումը, փորձագետների որակավորման վկայականի տրամադրման  և որակավորումից զրկելու կարգի ու պայմանների սահմանումը.
ժը) սույն օրենի 10-րդ հոդվածով սահմանված տեխնիկական քննություն իրականացնող հանձնախմբի ձևավորման կարգի սահմանումը.
ժթ) Հայաստանի Հանրապետության պետական կառավարման և տեղական ինքնակառավարման մարմիններին, կազմակերպություններին և քաղաքացիներին տեխնիկական անվտանգությանը առնչվող հարցերով տեղեկատվությամբ ապահովումը, այդ թվում՝ նաև զանգվածային լրատվության միջոցներով.
իա) տեխնիկական անվտանգության փորձաքննության լիցենզիայի տրամադրումը.
իբ) լիցենզավորված անձանց գործունեության նկատմամբ մոնիթորինգի իրականացումը.
իգ) օրենքով սահմանված այլ լիազորություններ:»։

Հոդված 8․ Օրենքի 20-րդ հոդվածի վերնագրում, 1-ին և 2-րդ մասերում «առանձնապես վտանգավոր արտադրական» բառերը փոխարինել «արտադրական վտանգավոր» բառերով։

Հոդված 9․ Օրենքի 21-րդ հոդվածը շարադրել հետևյալ խմբագրությամբ՝ 
«Հոդված 21․ Տեխնիկական անվտանգության պետական կարգավորման մասին օրենսդրության պահանջների կատարման նկատմամբ հսկողությունը և վերահսկողությունը
1. Լիազոր մարմինը տեխնիկական անվտանգության ոլորտը կարգավորող օրենսդրության պահանջների պահպանման նկատմամբ իր իրավասության սահմաններում իրականացնում է հսկողություն, իսկ համապատասխան տեսչական մարմինն իր իրավասության սահմաններում և գործիքակազմով՝ վերահսկողություն»։
2. Սույն օրենքի պահանջների խախտումներն առաջացնում են վարչական պատասխանատվություն՝ համաձայն Վարչական իրավախախտումների վերաբերյալ Հայաստանի Հանրապետության օրենսգրքի։»։

[bookmark: _Hlk204871652]Հոդված 10. Օրենքի 18-րդ հոդվածը ճանաչել ուժը կորցրած:

Հոդված 11. 
1. Սույն օրենքն ուժի մեջ է մտնում սույն հոդվածի 2-րդ մասով սահմանված՝ ՀՀ կառավարության որոշման ուժի մեջ մտնելու օրը։ 
2. Սույն օրենքի պաշտոնական հրապարակումից հետո՝ 6 ամսվա ընթացքում Հայաստանի Հանրապետության կառավարությունը ընդունում է տեխնիկական անվտանգության փորձաքննություն իրականացնող իրավաբանական անձանց և անհատ ձեռնարկատերերի լիցենզավորման կարգը:
3. Սույն օրենքն ուժի մեջ մտնելուց վեց ամիս հետո հավատարմագրված անձինք իրավունք ունեն դիմելու լիազոր մարմնին՝ տեխնիկական անվտանգության փորձաքննության լիցենզիա ստանալու համար պարզեցված ընթացակարգով: 

Հանրապետության նախագահ                                                                 Վ. Խաչատուրյան
          
          






